
Redizajnirani Arteon, elitni 
Volkswagenov model
STR. 22.

Zategnuti BMW X3
STR. 23.

Veliki mali Yaris, najpoželjniji 
gradski automobil
STR. 24. i 25.

Cafe racer, retro dvotočkaš
STR. 26.

auto svijet

U 
prelazu do potpune elektri-
fikacije, koja se kod mno-
gih proizvođača očekuje u 
narednih desetak godina, 
Jaguar je svoj najvažniji 

model, na kojeg otpada četvrtina njegove 
ukupne prodaje, opremio sa savremenim 
hibridnim pogonom…
Aktuelni redizajn osim svježijeg dizajna 
sa dominantnim oštrim linijama Jagua-
ru F-Pace donio je i savremeniji plug-in 
hibridni pogon sa kojim konkurište naj-
boljim premijum SUV modelima današ-
njice. Do dizajnerske svježine za model 
koji je na tržištu prisutan od 2016. godi-
ne došlo se sa nekoliko jednostavnih, ali 
efektnih promjena. U prvom planu su sa-
vremenija i grafički modernije obliko-
vana glavna i zadnja LED svjetla. Maska 
hladnjaka dobila je elegantniju formu sa 
centralnom rešetkom koju čini mnoštvo 
svjetlucavih hromiranih ukrasa. Prednji 
branik je dobio veće usisnike vazduha 
kako bi se bolje rashladili motor, kočioni 
sistem, ali i baterijski sklop koji je integri-
san u pod vozila. Na hibridnom modelu 

impresivno izgledaju i novi 20-inčni alu 
naplaci. S obzirom na to da ima dualni 
pogon koji kombinuje benzinski i elek-
tromotor, hibridni F-Pace sa obje zadnje 
strane ima po jedan okrugli plastični po-
klopac. I dok standardni sa desne strane 
služi za dolijevanje benzina, onaj sa lijeve 
se koristi za priključivanje punjača bate-
rija. Sam baterijski sklop ima kapacitet od 
17,1 kWh i moguće ga je puniti na 32 i 7 kW 
punjačima. Na slabijem punjaču do pu-
nog kapaciteta dolazi za sat i 40 minuta, 
dok je na jačem potrebno oko pola sata 
da bi se dostiglo 80% kapaciteta bateri-
je. Hibridna verzija najvećeg Jaguarovog 
SUV modela sa punom baterijom može 
da pređe 53 kilometra, što je dovoljno da 
u mnogim evropskim zemljama dobije 
epitet električnog vozila i samim tim po-
vlastice koje su namijenjene tim vozili-
ma. Pogonski sklop plug-in hibridnog E-
Pace modela nudi kombinaciju 2,0-litar-
skog benzinskog turbomotora sa 300 KS i 
elektromotora koji raspolaže sa dodatnih 
143 KS. Maksimalan pogonski kapacitet 
iznosi 404 KS i 640 Nm obrtnog momen-

ta, što je dovoljno da se pomoću 4x4 pre-
nosa i osmostepenog automatika dođe 
do ubrzanja od 0 do 100 km/h za samo 
5,3 sekunde i dostigne najveća brzina od 
240 km/h. Na sve to Jaguar navodi da je 
prosječna potrošnja ovakvog automobi-
la sa punom baterijom na 100 pređenih 
kilometara samo 2,4 litra benzina. Ono 
što izuzetno raduje sve ljubitelje F-Pacea 
je da je hibridni model zadržao isti nivo 
komfora kao i modeli pogonjeni klasič-
nim benzinskim i dizel motorima. U ka-
bini se tako nudi spoj prvoklasne ručne 
izrade i biranih materijala sa najsavreme-
nijom digitalnom tehnologijom. Dinami-
čan stil hibrida naglašen je i sa metalizi-
ranim polugama za ručnu izmjenu brzina 
instaliranim na kolu trokrakog sportskog 
upravljača. Redizajnirani F-Pace u hibrid-
nom izdanju dostupan je i na našem trži-
štu, a cijena ovog modela može se saznati 
u direktnom kontaktu sa domaćim zastu-
pnikom. Riječ je, naime, o ekskluzivnom 
modelu sa velikim izborom potencijalnih 
opcija čiji odabir utiče na formiranje ko-
načne cijene. 

Za bezbrižniju budućnost

Inicijativa koja okuplja Sarajlije predvođene Slobodankom Macanović, čiji 
su roditelji ubijeni na Kazanima, pisala je gradonačelnici Benjamini Karić, 
tražeći sastanak na kojem bi se razgovaralo o potrebi da glavni grad dobije 
spomenik s imenima nevino ubijenih žrtava, pitajući: Ako može Grad 
Prijedor, što ne bi moglo Sarajevo. / STR. 8.

Izvještaj Komiteta za vanjsku politiku 
Evropskog parlamenta o Bosni i Her-
cegovini za period 2019 - 2020. usvo-
jen je sa 50 glasova za, 12 suzdržanih, 
te 8 protiv. Eurozastupnici iz Republi-
ke Hrvatske Željana Zovko, Sunčana 
Glavak i Tonino Picula glasali su pro-
tiv. Picula, poput Zorana Milanovića, 
hrvatskog predsjednika, ističe da je 
koncept konstitutivnih naroda nei-
zostavan dio izvještaja o našoj zemlji.

- Protiv ovog izvješća, kao i pret-
hodnog usvojenog 2019. godine, 
glasovao sam jer tekst izostavlja bilo 
kakav spomen načela federalizma i 

supsidijarnosti, kao i refleksiju kon-
cepta konstitutivnih naroda. Kon-
kretno, tražio sam da se unese for-
mulacija kako je u BiH “potrebno 
nastaviti s ustavnim, političkim i iz-
bornim reformama koje bi preobra-
zile BiH u djelotvornu, uključivu i 
potpuno funkcionalnu državu u ko-
joj bi se jamčila jednakost i demo-
kratska zastupljenost svih njezinih 
konstitutivnih naroda i građana te-
meljena na principima federalizma, 
supsidijarnosti i legitimnog zastupa-
nja, u skladu s načelima izraženim u 
prethodnim rezolucijama”. Napo-

minjem kako su se načela jednako-
pravnosti, supsidijarnosti i federaliz-
ma nalazila u izvješćima od 2013. do 
2018, a njihovo poštivanje smatram 
nužnim da bi BiH dovršila tranzici-
ju u djelotvornu, uključivu i potpu-
no funkcionalnu državu zajamčene 
jednakosti i jednakopravnosti. Bez 
obzira na ovakvo izvješće, nastavit 
ću snažno podržavati eurointegra-
cijski put BiH. Međutim, kako bismo 
pomogli BiH da napreduje na tom 
putu, ne možemo ignorirati njeno 
ustavno uređenje i politički realitet, 
ističe Picula. / STR. 2.

Napredak BiH uz 
uslove iz Hrvatske
Izostavljanje pojma konstitutivni narodi u izvještajima 
o našoj zemlji problem je susjedima
Piše: Matea Jerković

Predsjednik Vlade RS-a Radovan 
Višković obmanuo je javnost kazavši 
da će Bosna i Hercegovina dobiti 300 
miliona eura kredita od MMF-a i to 
bez ikakvih uslova. Istina je drugači-
ja i radi se o tome da je MMF za sve 
članice izdvojio 650 milijardi ame-
ričkih dolara generalne SDR aloka-

cije za podršku likvidnosti zemalja, 
pa će BiH dobiti 300 miliona eura.

- Alokacija će pomoći zemljama 
da dobiju sredstva za kupovinu vak-
cina i podršku ekonomskom oporav-
ku. Zvanični prijedlog je u pripremi 
i mogao bi postati efektivan krajem 
augusta. Kako je izjavila direktorica 

Kristalina Georgieva, do globalnog 
ekonomskog oporavka ne može doći 
ako se ne okonča zdravstvena kriza, 
kaže Andrew Jewell, rezidentni pred-
stavnik MMF-a u BiH, uz poruku da 
se politika MMF-a nije promijenila 
i da novi kreditni programi uključu-
ju reforme. / STR. 2. i 3.

Višković je raskrinkan
Svaki novi program sa MMF-om uključuje reforme, poručuje Jewell
Piše: aMela lončarić

